
མི་དམངས་ཉིན་རེའི་ཚགས་པར།བོད་འབྲེལ་གསར་འགྱུར།44 2021 ལོའི་ཟླ་ 4 ཚེས་ 7

ས་གནས། ལྷ་ས་རྡོ་སེང་གེ་ལམ་སྒོ་རྟགས། 36 སྦྲག་ཨང་། 850000 ཁ་པར་ཨང་གྲངས། 0891—6335974 ཚགས་པར་བརྒྱབ་ཟིན་དུས་ཆུ་ཚོད། 6:50

今今

日日

内内

容容

第一版 第二版 第三版 第四版

习近平致电
祝贺阮春福当选
越南国家主席

见》

党史学习教
育领导小组部署
开展“我为群众

云南瑞丽将

全员核酸检测

今春以来北

与义务植树93万
余株

每次访问都
感受到共产党领
导下的中国取得
实实在在进步

——访摩洛
哥真实性与现代
党前总书记奥马
里

美国纽约举
行大型集会反对
歧视和仇恨亚裔

中国一些驻

明祭扫活动缅怀
英烈

约旦从中国
采购的首批新冠
疫苗运抵安曼

藏族土司杨

积庆：为长征路

上的红军雪中送

炭，他不惜献出

生命

西藏已有

151名高僧获得

格西拉让巴学位

青海十年治

理水土流失面积

超1万平方公里

青海海南：以

“云藏”引领 藏

文信息产业高速

发展

འདི་ག་ཚགས་པར་ཁང་དུ་གནས་ཚུལ་འབྱོར་གསལ།
མཚོ་སྔོན་ཉིན་རེའི་ཚགས་པར་ཐོག་གནས་ཚུལ་སྤེལ་བ་གཞིར་་
བཟུང་། གསར་འགོད་པར་ཉེ་ཆར་མཚོ་སྔོན་ཞིང་ཆེན་མཚོ་ལྷོ་
བོད་རིགས་རང་སྐྱོང་ཀྲོའུ་ཡོངས་འཛིན་བོད་ཡིག་ཆ་འཕྲིན་་་་་་
ལག་རྩལ་སྐྱོང་གསོ་རྟེན་གཞི་ནས་ཤེས་རྟོགས་བྱུང་བར།“ལོ་་
ལྔ་ཚན་བཅུ་བཞི་པའི”རིང་མཚོ་ལྷོ་ཀྲོའུ་ཡིས“ཡོངས་འཛིན”དང་
5Gདྲ་རྒྱ་འབྲེལ་མཐུད་ལ་སྐུལ་འདེད་བཏང་བ་དང་འབྲེལ།
མི་ཐབས་རིག་ནུས་དང་། སྤྲིན་རྩིས་གྲངས་གཞི་ཆེན་པོ། ཚན་
ཚན་ཕྲེང་འབྲེལ་སོགས་ལག་རྩལ་གསར་པར་བརྟེན་ནས་རྨང་་་
གཞིའི་གྲངས་གཞིའི་ཐོན་ཁུངས་ལེགས་སུ་དང་། རྒྱ་བོད་་་་་་་་་་
འཕྲུལ་ཆས་ཡིག་སྒྱུར་དང་། བོད་ཡིག་སྐད་བརྡ་ངོས་འཛིན།
བོད་ཡིག་སྐད་བརྡ་འདྲེས་སྦྱོར། བོད་ཡིག་ཤེས་བྱའི་དཔེ་རིས།
རིག་ནུས་ཅན་གྱི་རང་འགུལ་ལན་འདེབས་སོགས་ཀྱི་དགོས་་་་་་
མཁོ་སྐོང་བའི་གྲངས་གཞི་ཆེན་པོའི་ཐོན་ཁུངས་ཀྱི་འཇུར་མིག་་

མེད་པ་བཟོས་ནས་ཡོངས་འཛིན་སྤྱི་ཡོངས་ཀྱི་ནུས་པ་ཕྱོགས་་་་་
ཡོངས་ནས་ཆེར་གཏོང་གིས་མ་དངུལ་སྒོར་དུང་ཕྱུར་1.8ཙམ་་
ལེགས་གྲུབ་བྱེད་རྩིས་ཡོད་པ་རེད། མིག་སྔར་སྤྱིའི་བསམ་་་་་་་་་་
ཕྱོགས་དང་། ལག་རྩལ་ཐབས་ལམ། རྣམ་གྲངས་གལ་ཆེན་་་་་་
སོགས་ཀྱི་ཐད་ནས་ཡོངས་འཛིན་གྱི“ལོ་ལྔ་ཚན་བཅུ་བཞི་་་་་་་་་་
པའི”རིང་གི་འཕེལ་རྒྱས་འཆར་འགོད་དང་ཞིབ་སྤེལ་རྣམ་་་་་་་་
གྲངས་བཟོ་བའི་ལས་དོན་ལེགས་གྲུབ་ཟིན་ཡོད།

“ཡོངས་འཛིན”ནི་འཚོལ་བཤེར་མ་ལག་དང་། བོད་་་་་་་་
ཡིག་ཤེས་བྱ་ཀུན་བཏུས། རང་འགུལ་ལན་འདེབས་བཅས་་་་་་་
གཞི་གཅིག་ཏུ་འབྲེལ་བའི་བོད་ཡིག་གི་མ་ལག་གལ་ཆེན་གྱི་་་་་་་་
འདུ་འགོད་ཅིག་རེད། ལོ་ལྔའི་རིང་གི་འཕེལ་རྒྱས་བརྒྱུད
“ཡོངས་འཛིན”ལ་བརྟན་ལྷིང་རང་བཞིན་དང་རྒྱ་སྐྱེད་རང་་་་་
བཞིན་ཅུང་ཟད་ཆེ་བའི་དྲ་ཚུགས་མ་ལག་གི་སྒྲོམ་གཞི་ཆེ་གྲས་་་
དང་། བོད་ཡིག་ཐ་སྙད་དང་སྐད་བརྡ་རིག་པའི་རིག་ནུས་་་་་་་་

དབྱེ་ཞིབ་མ་ལག དེ་བཞིན་བོད་ཡིག་ཆ་འཕྲིན་ཐོན་ཁུངས་་་་་་་
མཛོད་དང་གྲངས་གཞི་ཆེན་པོའི་མཛོད་བཅས་རིམ་བཞིན་་་་་་་
གྲུབ་པ་མ་ཟད། ཞིབ་སྤེལ་ཚོགས་པས་ད་དུང“ཡོངས་་་་་་་་་་་་་་
འཛིན”ལག་ཐོགས་ཁ་པར་གྱི་སྒུལ་བདེའི་དུད་སྣེ་ཡང་ཞིབ་་་་་་་
སྤེལ་བྱས་ཡོད། “ཡོངས་འཛིན”2016ལོར་དངོས་སུ་དྲ་ཐོག་
ཏུ་བཏོན་ཚུན་རྒྱ་ཆེའི་དྲ་གྲོགས་ཚོར་བོད་ཡིག་ཆ་འཕྲིན་ཐོན་་་་
ཁུངས་ཞིབ་འཚོལ་གྱི་སྟབས་བདེའི་ཞབས་ཞུ་སྣ་ཚོགས་མཁོ་་་་་་
འདོན་བྱས་པ་མ་ཟད། བོད་འབྲེལ་ས་ཁུལ་གྱི་དྲ་རྒྱའི་སྐད་ཆ་་་
ཤོད་དབང་དང་། བོད་འབྲེལ་ས་ཁུལ་གྱི་མཐུན་སྒྲིལ་བརྟན་་་་་
ལྷིང་སྲུང་སྐྱོང་། དྲ་རྒྱའི་ཁོར་ཡུག་གཙང་མ་གཏོད་པ་སོགས་་་་
ཀྱི་ཐད་གྲུབ་འབྲས་མངོན་གསལ་དོད་པོ་ཐོབ་ཡོད། མིག་སྔར
“ཡོངས་འཛིན”སྤྱོད་མཁན་རྒྱལ་ཡོངས་ཀྱི་ཞིང་ཆེན་དང་།
གྲོང་ཁྱེར། རང་སྐྱོང་ལྗོངས་བཅས་31དང་ཕྱི་རྒྱལ་གྱི་རྒྱལ་་་་་་་
ཁབ་དང་ས་ཁུལ་70ལ་ཁྱབ་ཡོད།

འདི་ག་ཚགས་པར་ཁང་དུ་ཟི་ལིང་ནས་ཟླ་4ཚེས་5ཉིན་གློག་་་་་་་་་་་
འཕྲིན་འབྱོར་གསལ། ཉིན་ཤས་གོང་གསར་འགོད་པས་མཚོ་སྔོན་ཞིང་ཆེན་་་་
ཆུ་བེད་ཐིང་ནས་ཤེས་རྟོགས་བྱས་པར་གཞིགས་ན། འདས་ཟིན་པའི་ལོ་10ཡི་་་
ནང་མཚོ་སྔོན་གྱིས་ས་ཆུ་ཤོར་བའི་རྒྱ་ཁྱོན་སྤྱི་ལེ་ངོས་གྲུ་ཁྲི་1.09ལ་བཅོས་སྐྱོང་་་
བྱས་པས་ས་ཆུ་ཤོར་བའི་རྒྱ་ཁྱོན་དང་ཤོར་ཚད་གཉིས་ཀ་ཆག་ཡོད་པ་རེད།

2011ལོའི་ཟླ་3པ་ནས་བཟུང་མཚོ་སྔོན་ཞིང་ཆེན་གྱིས་ས་ཆུ་སྲུང་་་་་་་་་་་
འཛིན་བཅའ་ཁྲིམས་ཀྱི་ལེ་ལག་ཚང་བའི་ཁྲིམས་སྲོལ་འཛུགས་སྐྱོང་ལ་སྐུལ་་་་་
འདེད་ཧུར་ཐག་བཏང་བས་ས་ཆུ་སྲུང་འཛིན་གྱི་ཁྲིམས་སྲོལ་མ་ལག་སྔར་་་་་་་་
བས་འཐུས་ཚང་དུ་ཕྱིན་ཡོད། ལྷག་པར་དུ“ལོ་ལྔ་ཚན་བཅུ་གསུམ་་་་་་་་་་་་་་
པའི”རིང་ཞིང་ཆེན་དེ་ཡོངས་ཀྱིས་ཁྲིམས་ལྟར་ས་ཆུ་སྲུང་འཛིན་གྱི་ཇུས་གཞི་
སྒྲིག་བཟོ་དང་སྙན་སེང་ཞུས་པའི་ཐོན་སྐྱེད་འཛུགས་སྐྲུན་རྣམ་གྲངས་1312
ཟིན་པ་དང་ཐོན་སྐྱེད་འཛུགས་སྐྲུན་རྣམ་གྲངས་ཀྱི་ས་ཆུ་ཤོར་བ་འགོག་་་་་་་་་་་་
བཅོས་ཀྱི་མ་དངུལ་སྒོར་དུང་ཕྱུར་34.2དོན་འཁྱོལ་བྱས་པ་རེད། དེ་དང་་་་་་
ཆབས་ཅིག་ཞིང་ཆེན་ཡོངས་ཀྱིས་སྐུ་འབུམ་རྫོང་ཁ་གཡང་རྒྱུག་ཁོངས་ཆུང་ངུ་
དཔེ་སྟོན་དང་མ་དཔེར་བྱས་ཏེ་སྔ་རྗེས་སུ་གཅན་ཚ་རྫོང་བྲག་དམར་ཐང་་་་་་་
དང་། དམར་གཙང་རྫོང་སེར་ཁོག་ཤར་སོགས་རྒྱུག་ཁོངས་ཆུང་ངུའི་སྤུས་་་་་
ལེགས་ལས་གྲྭ་བཏོད་ནས“སྐས་ཞིང་དང་། ཚན་རྩལ། འགྱིག་ཁེབས།
ཞོག་ཁོག”བཅས་དང“སྐས་ཞིང་དང་། ཚན་རྩལ། ནས་དང་། པད་ཁ།
སྲན་མ། ཡུ་གུ”སོགས་ཟུང་འབྲེལ་གྱི་ཞིང་ལས་འཕེལ་རྒྱས་གཏོང་སྟངས་་་་་་་
ལག་ལེན་བསྟར་ནས་ཞིང་ལས་ཐོན་སྐྱེད་ཀྱི་ཆ་རྐྱེན་ལེགས་སུ་ཤུགས་ཆེན་་་་་་་་
བཏང་བས། ཞིང་ལས་ཕྱོགས་བསྡུས་ཀྱི་ཐོན་སྐྱེད་ནུས་པ་མངོན་གསལ་དོད་་
པོས་ཆེ་རུ་ཕྱིན་ཡོད།

བསྡོམས་རྩིས་བྱས་པ་ལས་མངོན་པར་གཞིགས་ན། ལོ་བཅུའི་རིང་མཚོ་
སྔོན་ཞིང་ཆེན་གྱིས་ཁྱོན་ས་ཆུ་ཤོར་བའི་རྒྱ་ཁྱོན་སྤྱི་ལེ་ངོས་གྲུ་ཁྲི་1.09ལ་་་་་་་་་་
བཅོས་སྐྱོང་བྱས་པ་ལས་ཆུ་བེད་ལས་རིགས་ཀྱིས་ས་ཆུ་ཤོར་བའི་རྒྱ་ཁྱོན་སྤྱི་ལེ་
ངོས་གྲུ་3162.88བཅོས་སྐྱོང་བྱས་པ་དང་། བཅོས་སྐྱོང་ཁུལ་དུ་སྔོ་ཁེབས་་་་
ཁྱབ་རྒྱ་15%ནས་25%བར་འཕར་བ། ས་ཆ་སྤྱོད་རྒྱ་50%ནས་70%
ཡན་བར་ཆེ་རུ་ཕྱིན་པ། འབྲུ་རིགས་ཀྱི་མུའུ་རེའི་ཐོན་འབབ་25%ཡན་་་་་་་་་
འཕར་བ་བཅས་རེད།

(བསྟན་བློས་བསྒྱུར། བསྟན་བློ་དང་སྒྲོན་ལགས་ཀྱིས་ཞུས)

མཚོ་སྔོན་མཚོ་ལྷོས“ཡོངས་འཛིན”སྣེ་ཁྲིད་དུ་བྱས་ཏེ་བོད་ཡིག་ཆ་འཕྲིན་ཐོན་ལས་མགྱོགས་མྱུར་འཕེལ་རྒྱས་བཏང་བ།

མཚོ་སྔོན་གྱིས་ལོ་བཅུའི་རིང་ས་ཆུ་ཤོར་
བའི་རྒྱ་ཁྱོན་སྤྱི་ལེ་ངོས་གྲུ་ཁྲི་1ལྷག་

ཙམ་ལ་བཅོས་སྐྱོང་བྱས་པ།

འདི་ག་ཚགས་པར་ཁང་་་
དུ་ལྷ་ས་ནས་ཟླ་4ཚེས་5ཉིན་་་་
གློག་འཕྲིན་འབྱོར་གསལ། ཟླ་་
4ཚེས་5ཉིན་གྱི་སྔ་དྲོར། བོད་་་་་་
རང་སྐྱོང་ལྗོངས་མི་དམངས་སྲིད་
གཞུང་གིས་ཆོག་མཆན་གནང་བ་
བརྒྱུད། 2021ལོའི་བོད་རང་་་་་
སྐྱོང་ལྗོངས་བོད་བརྒྱུད་ནང་་་་་་་་་
བསྟན་གྱི་དགེ་བཤེས་ལྷ་རམས་་་་་
པའི་དམ་བཅའ་འཇོག་པ་དང་་་་་
ལག་ཁྱེར་སྤྲོད་པའི་མཛད་སྒོ་ལྷ་་་་
ལྡན་གཙུག་ལག་ཁང་དུ་འཚོགས་
པ་རེད།

2021ལོའི་བོད་རང་སྐྱོང་་་
ལྗོངས་བོད་བརྒྱུད་ནང་བསྟན་གྱི་
དགེ་བཤེས་ལྷ་རམས་པའི་མཚན་
གནས་ལེན་པའི་དབྱར་དུས་ཀྱི་་་་་
གྲ་སྒྲིག་རྒྱུགས་2020ལོའི་ཟླ་9
པར་འབྲས་སྤུངས་དགོན་དུ་་་་་་་་་
ཐུགས་གྲ་ལེགས་འགྲིག་བྱུང་་་་་་་་་
ཞིང་། ལྷ་ས་དང་། གཞིས་རྩེ།
ལྷོ་ཁ། ཆབ་མདོ། ནག་ཆུ། དེ་་་་
བཞིན་ཡུན་ནན་གྱི་བདེ་ཆེན་་་་་་་་
ཀྲོའུ་བཅས་ཀྱི་འབྲེལ་ཡོད་དགོན་
པའི་དགེ་འདུན་པ་13ལ་དམ་་་་་་

འཇོག་ཐོབ་ཐང་རག་ཡོད་པ་་་་་་་་
རེད།

དགེ་བཤེས་ལྷ་རམས་པ་ནི་་་
བོད་བརྒྱུད་ནང་བསྟན་གྱི་དགེ་་་་་
ལུགས་པའི་དགེ་འདུན་པས་མདོ་
ལུགས་སྒོམ་སྒྲུབ་གནང་བའི་་་་་་་
སློབ་གནས་མཐོ་ཤོས་ཤིག་རེད།
རྒྱུགས་དེ་གྲ་སྒྲིག་རྒྱུགས་དང་་་་་་་་
དམ་འཇོག་གཉིས་སུ་ཕྱེ་ཞིང་།
རྒྱུགས་གཉིས་ཀ་འཕྲོད་ན་གཞི་་་་་
ནས་མཚན་གནས་ཐོབ་ཀྱི་ཡོད།
2003ལོའི་ཟླ་1ཚེས་30ཉིན་་་་་་་
བོད་རང་སྐྱོང་ལྗོངས་མི་དམངས་
སྲིད་གཞུང་གིས《བོད་རང་སྐྱོང་་
ལྗོངས་ཀྱི་བོད་བརྒྱུད་ནང་བསྟན་
གྱི་དགེ་འདུན་པས་རྒྱུགས་སྤྲད་་་་་
པ་བརྒྱུད་དགེ་བཤེས་ལྷ་རམས་་་་་
པའི་སློབ་གནས་སུ་རིམ་སྤོར་དོ་་་་
དམ་གྱི་གནས་སྐབས་ལག་བསྟར་
བྱ་ཐབས》དངོས་སུ་ཁྱབ་་་་་་་་་་་་་་
བསྒྲགས་བྱས་ཡོད། མིག་སྔའི་་་་་་
བར་བོད་རང་སྐྱོང་ལྗོངས་སུ་་་་་་་་
དགེ་བཤེས་ལྷ་རམས་པའི་མཚན་
གནས་ཐོབ་པའི་དཔེ་ཆ་བ་ཕུལ་་་་
བྱུང་151ཡོད་པ་རེད།

བོད་ཀྱི་དཔེ་ཆ་བ་ཕུལ་བྱུང་151
ལ་དགེ་བཤེས་ལྷ་རམས་པའི་

མཚན་གནས་ཐོབ་པ།
ཀན་སུའུ་ཞིང་ཆེན་ཀན་ལྷོ་བོད་རིགས་རང་སྐྱོང་ཀྲོའུ་ཐེ་བོ་རྫོང་་་་་་

རྟེན་རྫས་བཤམས་མཛོད་ཁང་དུ། ལྟ་སྐོར་བ་མང་པོས་དངུལ་གྱི་ཐམ་་་་
ག་སྒོར་སྒོར་ཞིག་ལ་ཅེར་འདུག ཐམ་ག་དེའི་དཀྱིལ་དུ་གྲོ་དང་འབྲས་་་་་
ཀྱི་སྙེ་མས་བསྐོར་བའི་སའི་གོ་ལ་དང་། སྟེང་དུ་ཟོར་བ་དང་སྟ་རེ་ཞིག
མཐའ་འཁོར་དུ“ཀྲུང་ཧྭ་སུའུ་ཝེ་ཨེད་སྤྱི་མཐུན་རྒྱལ་ཁབ་ཀྲུང་དབྱང་་་་་་
ལག་བསྟར་ཨུ་ཡོན་ལྷན་ཁང་མི་དམངས་ཨུ་ཡོན་ལྷན་ཁང་ནོར་སྲིད་མི་་་
དམངས་ཨུ་ཡོན”ཞེས་བརྐོས་ཡོད་པ་རེད།

རྩ་ཆེ་བའི་དངུལ་ཐམ་དེས་གསར་བརྗེའི་ཡུལ་སྐོར་བྱ་ཡུལ་ཅོ་ནེ་་་་་་
རྫོང་གི་ཐུའུ་སི་ཡ་མོན་དང་གྲོག་རོང་ཆེན་པོ་ལ་རྩེ་ཁོག་གི་བོད་རིགས་་་་་
ཐུའུ་སི་དང་དམར་དམག་དབར་གྱི་འཆི་སྲོག་ལ་ཐུག་ཀྱང་འགྱུར་བ་་་་་་་་
མེད་པའི་མཛའ་བརྩེ་ཟབ་མོ་ཞིག་མཚོན་གྱི་ཡོད་ལ། རྒྱང་སྐྱོད་དམར་་་་
དམག་དང་གྲངས་ཉུང་མི་རིགས་ཀྱི་མང་ཚོགས་དབར་གྱི་ཉ་ཆུ་ལྟ་བུའི་་་
བརྩེ་བ་དེ་བས་ཀྱང་མཚོན་གྱི་ཡོད།

1935ལོའི་ཟླ་དགུ་པར། དམར་དམག་བྱང་སྐྱོད་སྐབས་ཐེ་བོ་་་་་་་་
རྫོང་ཁོངས་ཀྱི་ལ་རྩེ་ཁོག་ཏུ་འབྱོར་ནས་རྒྱབ་མདུན་གང་དུ་ཡང་ཉེན་ཁ་་
ཆེན་པོ་འཕྲད།

སྐབས་དེར་ཀན་སུའུ་ཞིང་ཆེན་ལྷོ་ནུབ་རྒྱུད་ཀྱི་རྒྱ་བོད་འདྲེས་་་་་་་་་་
མཚམས་ཁུལ་ཆེ་མོར་བཀོད་འདོམས་བྱེད་མཁན་ནི་ཅོ་ནེའི་ཐུའུ་སི་་་་་་་་་
དཔོན་རབས་བཅུ་དགུ་པ་དབྱང་ཅི་ཆིང་ཡིན་པ་རེད། དམར་དམག་་་་་
ལ་རྩེ་ཁོག་ཏུ་མ་འབྱོར་གོང་། དབྱང་ཅི་ཆིང་ལ་རྒྱབ་མདུན་གཉིས་ནས་་
དམར་དམག་ལ་རྒོལ་དགོས་ཞེས་གོ་མིན་ཏང་གི་བཀའ་རྒྱ་འབྱོར་མོད།
ཡིན་ན་ཡང་དམར་དམག་འབྱོར་སྐབས་དབྱང་ཅི་ཆིང་གིས་ཕར་རྒོལ་་་་་
རྩ་བ་ནས་མ་བྱས་པ་མ་ཟད། ད་དུང་ཐེ་བོ་རྫོང་གི་འབྲུ་མཛོད་དུ་འབྲུ་་་་
རིགས་མང་པོ་བླུགས་ནས་བཞག་པ་དེས་བཀྲེས་ལྟོགས་ཀྱིས་མནར་བའི་
དམར་དམག་ལ་མཚོན་ན་ཧ་ཅང་རྩ་ཆེན་པོ་ཡིན་པ་རེད།

དམར་དམག་གིས་དེ་འཕྲལ་འབྲུ་མཛོད་ཀྱི་སྒོ་ཕྱེ་ནས་འབྲུ་རིགས་་་
ལེན་པའི་ཐག་བཅད་མོད། ཡིན་ན་ཡང་སྒྲིག་ཁྲིམས་དམ་པའི་དམར་་་་་
དམག་དཔུང་སྡེས་རིན་པ་མེད་པར་མ་བླངས་པར་དངུལ་སྒོར་དང་་་་་་་་་
གཡར་འཛིན་བྲིས་ནས་བཞག་པ་རེད། སྐབས་དེའི་ཀྲུང་ཧྭ་སུའུ་ཝེ་་་་་་་་་
ཨེད་སྤྱི་མཐུན་རྒྱལ་ཁབ་ཀྱི་གནས་སྐབས་ཀྲུང་དབྱང་སྲིད་གཞུང་ནོར་་་་་
སྲིད་པུའི་པུའུ་ཀྲང་ལིན་པོ་ཆུས་ཀྱིས་གཡར་འཛིན་ཐོག་དངུལ་ཐམ་དེ་་་་
བརྒྱབ་པ་དང་། དེ་རྗེས་འབྲུ་རིགས་རག་པའི་དམར་དམག་གིས་སྔོན་་་་
འགྱེལ་རྗེས་མཐུད་བྱས་ནས་ལ་རྩེ་ཁོག་གི་གྲོག་རོང་ཆེན་པོ་བརྒལ་ཏེ་་་་་་་
ཉེན་ཁ་ལས་ཐར་པ་རེད། དམར་དམག་དེ་ནས་གྱེས་སྐབས་ཐམ་ག་དེ་་་
གཟབ་གཟབ་མ་བྱས་པར་ཐེ་བོ་རྫོང་ཁོངས་སུ་བོར་བརླག་སོང་ཞིང་་་་་་་་
རྗེས་སུ་དེ་གའི་མང་ཚོགས་ཀྱིས་རྙེད་དེ་ཉར་ཚགས་བྱས་པ་རེད།

སྐབས་དེའི་གོ་མིན་ཏང་གི་གསར་སྒྲིག་ཧྲི་ཤོག་བཅུ་བཞི་པའི་ཧྲི་་་་་་
ཀྲང་ལུའུ་ཏཱ་ཁྲང་གིས“དམར་དམག་དང་ལྐོག་འབྲེལ་བྱས་པ་དང་ལ་རྩེ་
ཁོག་བརྟན་སྲུང་མ་བྱས་པའི”དབྱང་ཅི་ཆིང་ལ་འཁོན་འཛིན་དྲག་པོ་་་་་་
བཅངས་མཐར། 1937ལོར་དབྱང་ཅི་ཆིང་གི་མངའ་འོག་དང་ངན་་་་་་
འབྲེལ་བྱས་ཏེ་ཁོང་གི་ཁྱིམ་མི་བདུན་པོ་ཚང་མ་བཀྲོངས་པ་རེད།

བཀྲེས་ལྟོགས་ཀྱིས་མནར་བའི་དམར་དམག་ལ་འབྲུ་རིགས་སྤྲད་་་་་
པའི་ངོ་མཚར་གྱི་གཏམ་རྒྱུད་ཅིག་དང་། དྲང་བདེན་ལ་རྒྱབ་སྐྱོར་བྱེད་་་
མཁན་གྱི་གསར་བརྗེའི་ཐུའུ་སི་ཞིག དེ་སྔར་དཀའ་སྤྱད་ཚད་མེད་་་་་་་
བྱས་པ་ལས་ད་ཆའི་བདེ་སྐྱིད་ལྡན་པའི་འཚོ་བ་བྱུང་ཞིང་། ལ་རྩེ་ཁོག་་་་་
གི་བྲག་ངོས་སུ་ལུས་པའི་མདེའུ་ཤུལ་གྱིས་དེ་སྔའི་དཀའ་ཚེགས་དང་ཚེ་་་
སྲོག་བློས་བཏང་བའི་ངོ་མཚར་མཛད་རྗེས་མཚོན་གྱི་ཡོད། ངོ་མཚར་་་་་
བའི་གཏམ་རྒྱུད་འདིར་ཀྲུང་གོ་གུང་ཁྲན་ཏང་གི་འབད་འབུངས་ལོ་་་་་་་་་
རྒྱུས་ཐོག་གསེར་འོད་ལམ་ལམ་འཕྲོ་གི་ཡོད་ལ། ས་གནས་དེ་གའི་མི་་་་་་་
རྣམས་ལ་གསར་བརྗེའི་རྐང་རྗེས་དེད་དེ་མུ་མཐུད་མདུན་དུ་བསྐྱོད་་་་་་་་་

རྒྱུའི་ལྕག་སྐུལ་ཀྱང་བྱེད་ཀྱི་ཡོད་པ་རེད།
2015ལོ་ནས་བཟུང་། ཀན་ལྷོ་ཀྲོའུ་ཡིས“ཁོར་ཡུག་གསར་་་་་་་་་་་་་

བརྗེ”ཁྲིད་སྟོན་དུ་བྱས་ནས་ལྗང་མདོག་སྐྱེ་ཁམས་འཕེལ་རྒྱས་ཀྱི་ས་་་་་་་་་
ཁོངས་ཧྲིལ་པོའི་ཡུལ་སྐོར་འཕེལ་རྒྱས་བཏང་བ་དང་། ལན་བརྒྱར་་་་་་་་་
ཕམ་རུང་དཔའ་མི་ཞུམ་པའི་རྒྱང་སྐྱོད་ཀྱི་སྙིང་སྟོབས་ལ་བརྟེན་ནས་སྔོ་་་
ལྗང་ཁོར་ཡུག་བསྐྲུན་ནས་ལྗང་མདོག་གི་ཡུལ་སྐོར་ལམ་བུར་བསྐྱོད་པ་་་་
རེད། དབྱང་ཅི་ཆིང་དང་དམར་དམག་དབར་མཛའ་བརྩེ་ཟབ་མོ་་་་་་་་་་
ཆགས་ས་སྟེ་ཀན་ལྷོ་ཀྲོའུ་ཐེ་བོ་རྫོང་དང་ཅོ་ནེ་རྫོང་སོགས་ཀྱིས་ཕུན་སུམ་
ཚོགས་པའི་གསར་བརྗེའི་ས་བོན་དང་ལྗང་མདོག་ཐོན་ཁུངས་ལ་བརྟེན་
ནས། “ལྗང་མདོག”ཁྲོད་དུ་གསར་བརྗེའི་ས་བོན་འདུས་པ་དང་།
གསར་བརྗེའི་ས་བོན་དང་ལྗང་མདོག་གཉིས་ཀ་ཡོད་པའི་འཕེལ་རྒྱས་་་་་
ཀྱི་ལམ་བུ་ཞིག་ཏུ་བསྐྱོད་དེ། ས་གནས་དེ་གའི་ཞིང་འབྲོག་མང་ཚོགས་་་
ཀྱི་འཚོ་བའི་སྤུས་ཚད་དང་བདེ་སྐྱིད་སྟོན་གྲངས་ཁྱོན་ཡོངས་ནས་མཐོ་་་་
རུ་བཏང་བ་རེད།

ཐུའུ་སི་ཡ་མོན་གྱི་ཤུལ་རྙིང་ཡོད་ས་ཅོ་ནེ་རྫོང་དཔའ་ཡུལ་གྲོང་་་་་་་་
ཚོའི་དུད་ཚང་76གིས“བོད་ཁྱིམ་སྤྲོ་སྐྱིད་ཁང”གཉེར་བར་2000ལོར་་
གྲོང་ཚོ་ཡོངས་ལ་གཉེར་སྐྱོང་ཡོང་འབབ་སྒོར་ཁྲི་4800བྱུང་བ་རེད།
“སྐྱེ་ཁམས་བཟང་པོར་བརྟེན་ནས‘གསར་བརྗེའི་གནས་མཆོག ལྗང་་་་
མདོག་དཔའ་ཡུལ’གྱི་སྤུས་རྟགས་བཏོད་ཡོད”ཅེས་གྲོང་ཚོའི་ཏང་ཀྲི་་་་་
པུའི་ཧྲུའུ་ཅི་ཝང་གོ་ལེང་གིས་བཤད།

ད་ཆའི་ཀན་ལྷོར་ལྗང་མདོག་གི་སྐྱེ་ཁམས་བཟང་པོའི་ཁྲོད་དུ་་་་་་་་་་
གསར་བརྗེའི་ས་བོན་དེ་བས་བཀྲག་མདངས་འཚེར་བ་དང་། གསར་་་་་
བརྗེའི་སྙིང་སྟོབས་ཀྱི་ལྕག་སྐུལ་ལ་བརྟེན་ནས་ལྗང་མདོག་འཕེལ་རྒྱས་་་་་
ཀྱི་བགྲོད་ལམ་ཇེ་ཡངས་ནས་ཇེ་ཡངས་སུ་འགྲོ་བཞིན་ཡོད།

(དམ་ཆོས་མི་ཕམ་གྱིས་བསྒྱུར། པ་སངས་ཕན་ཐོགས་ཀྱིས་ཞུས)

བོད་རིགས་ཐུའུ་སི་དབྱང་ཅི་ཆིང་གིས་རང་སྲོག་ལ་མ་འཛེམ་པར་
རྒྱང་སྐྱོད་དམར་དམག་ལ་འབྲུ་རིགས་སྟེར་བ།

ཤིན་ཧྭ་གསར་འགྱུར་ཁང་གི་གསར་འགོད་པ། ཝུན་ཅིང་དང་། མཱ་ཧྲ། ཧུའུ་ཝུའེ་ཅེ།

རེ་བའི་ས་བོན་འདེབས་པ།
དཔྱིད་ཀ་འཆར་བས་གང་སར་སྐྱེ་སྟོབས་ཀྱི་གསོན་ཤུགས་རྒྱས་ཡོད། བོད་ཀྱི་ས་ཆ་ཁག་གི་གྲོང་གསེབ་ཏུ་ཞིང་དུད་ཚོས་སོ་ནམ་དུས་ཚོད་དམ་འཛིན་གྱིས་དཔྱིད་རྨོད་དཔྱིད་འདེབས་བྱས་ཏེ་གང་སར་ས་ཞིང་འདེབས་པའི་བྲེལ་བརྩོན་་་

གྱི་རྣམ་པས་ཁེངས་ཤིང་། འདི་ནི་ལྷ་ས་གྲོང་ཁྱེར་ཆུ་ཤུར་རྫོང་ཆུ་ཤུར་གྲོང་རྡལ་ཚ་རགས་གྲོང་ཚོའི་ཚོགས་ཆུང་བཞི་པའི་གྲོང་མིས་ཞིང་ཁ་འདེབས་བཞིན་པ།


